
ამერიკის შეერთებული შტატები 
აიოვას შტატში მცხოვრებ მამაკაცს ტერორიზმში ბრალი წაუყენეს მას შემდეგ, 
რაც პოლიციამ განაცხადა, რომ მან სამშაბათს Guidelink Center-ში დატოვა 
ზურგჩანთა ცეცხლგამჩენი მასალებით და მიმაგრებული პატრუქით, რასაც 
შედეგად შენობიდან და ქალაქის ცენტრში მდებარე საცხოვრებელი 
კომპლექსიდან ევაკუაცია მოყვა. ჯონსონის ოლქის შერიფის ოფისმა ოთხშაბათს 
ნაშუადღევს გაავრცელა ინფორმაცია, რომელშიც ნათქვამია, რომ დააკავეს და 
ბრალი წაუყენეს 23 წლის ნეზი ანდერსქორ კონვეის, ცეცხლგამჩენი ან 
ასაფეთქებელი მოწყობილობის ფლობის, C კლასის სისხლის სამართლის 
დანაშაულისა (ფელონია) და მე-4 ხარისხის დანაშაულის ჩადენის გამო. სისხლის 
სამართლის საჩივრის მიხედვით, სამშაბათს, დილის 9:16 საათზე, 
სამართალდამცავები გამოიძახეს საზოგადოებრივი ჯანდაცვის კოლეჯში 
შესაძლო ცეცხლგამჩენი მოწყობილობის არსებობის გამო, რომელიც 
მოთავსებული იყო გარე ელექტრო განყოფილებაში. მოწყობილობა 
დამაგრებული იყო კაშკაშა ყვითელი ან მწვანე ლენტით, მსგავსი მოგვიანებით 
აღმოაჩინეს Guidelink Center-ში კონვეის ბინაში დარჩენილ ზურგჩანთაში.  

ფლორიდაში მცხოვრებ მამაკაცს 20 წლით ფედერალური პატიმრობა და 15 წლით 
ზედამხედველობის ქვეშ გათავისუფლება მიესაჯა მას შემდეგ, რაც დამნაშავედ 
სცნეს სასწავლო მიზნებით ბომბის დამზადების ვიდეოს ჩაწერის გზით 
დაეშისთვის მატერიალური დახმარების გაწევის მცდელობაში. იუსტიციის 
დეპარტამენტმა პრესრელიზში განაცხადა, რომ სასამართლო დოკუმენტებზე 
დაყრდნობით, რომეო ხავიერ ლენგჰორნმა 2014 წელს დადო დაეშის 
ერთგულების ფიცი და ჩართული იყო ჯგუფის მხარდამჭერ ონლაინ საქმიანობაში 
- მათ შორისაა მხარდამჭერი პოსტების გამოქვეყნება სოციალურ მედიაში, 
მონაწილეობა დაეშის ჩათებში და იუთუბზე დაეშის მიერ დამზადებული 
ვიდეოების გაზიარება 2018-2019 წლებში. 2019 წელს ლენგჰორნმა დაიწყო 
კომუნიკაცია გამოძიების ფედერალური ბიუროს ფარულ აგენტთან, რომელიც 
თავს აჩვენებდა დაეშის პარტნიორად. თანამშრომლობა ეხებოდა ტრიაცეტონის 
ტრიპეროქსიდის (TATP), ასაფეთქებელი ნივთიერების, დამზადების 
ინსტრუქციის შემცველი ვიდეოს შექმნას. ბრალდებული აგენტს ეუბნებოდა, რომ 
ვიდეოს იღებდა დაეშის მიმდევრებისა და სხვების შეიარაღებისთვის, 
დაჯგუფების მხარდასაჭერად. FBI-მ გადაიღო ვიდეო ლენგჰორნის 
ინსტრუქციებზე დაყრდნობით, მაგრამ ვიდეო მოიცავდა ქიმიურ ფორმულას, 
რომელიც არ გამოიწვევდა აფეთქებას. შემდგომში ბრალდებულმა ვიდეო 
ატვირთა ვიდეოების გაზიარების პლატფორმაზე. ლენგჰორნმა ასევე სთხოვა 
აგენტს 2019 წელს, ემუშავა მასთან ერთად ისეთი ჩანაწერის შესაქმნელად, 
რომელშიც დაეშის წევრი ამბობს „ალაჰ აკბარ“ და ბავშვები ამბობენ „დახოცეთ 
ყველა“, რათა ვიდეომ „წაახალისოს გამართლებული შურისძიება“ აშშ-ს 
წინააღმდეგ, ამ უკანასკნელის როლის გამო მუსლიმების მკვლელობაში.  

დიდი ბრიტანეთი 
ჰანს-იაკობ შინდლერმა, ანტი-ექსტრემიზმის პროექტის უფროსმა დირექტორმა, 
თქვა: „გაყალბებული პირადობის დამადასტურებელი დოკუმენტები და 
პასპორტები კვლავაც წარმოადგენს უსაფრთხოების სერიოზულ გამოწვევას. ეს 
ხელს უწყობს ხალხის, მანქანების, ფულისა და მასალების გადაადგილებას 
საზღვრებს გარეთ და ინსპექტირების პუნქტებში. როგორც ასეთი, ისინი 
ფასდაუდებელია კრიმინალური და ტერორისტული ქსელებისთვის და 
წარმოადგენს სერიოზულ საფრთხეს დიდი ბრიტანეთის უსაფრთხოებისთვის. 
კრიმინალები და ტერორისტები იყენებენ თაღლითურ პასპორტებს სასაზღვრო 
გამშვები პუნქტების გვერდის ავლით, რაც მათ საშუალებას აძლევს იმოგზაურონ 
ან თუნდაც დატოვონ და ხელახლა შევიდნენ დიდ ბრიტანეთში შეუმჩნევლად. 
„ყალბი პასპორტები ასევე საშუალებას აძლევს კრიმინალებს და ტერორისტებს 
იცხოვრონ სრულიად დამალული ყალბი პირადობის ქვეშ და თაღლითურად 
იპოვონ სამუშაო ან გახსნან საბანკო ანგარიშები. სასიცოცხლოდ 
მნიშვნელოვანია, რომ მოპარული პასპორტებით ვაჭრობა შეჩერდეს, რათა 
დავიცვათ ბრიტანეთის მოქალაქეები იმათგან, ვისაც სურს ქვეყანაში შესვლა 
ბოროტი განზრახვებით.“ 

 

საფრანგეთი 
საფრანგეთმა ჯიჰადისტების 16 ცოლი ჩამოიყვანა ჩრდილო-აღმოსავლეთ 
სირიის ფართო დაკავების ბანაკებიდან, ამით დაარღვია რეგულაცია, რომელიც 
წლების განმავლობაში გამორიცხავს იმ ზრდასრული ქალების რეპატრიაციას, 
რომლებმაც დაეშში გაწევრიანება გადაწყვიტეს. ქალებს თან ახლდა 35 ბავშვი - 
ზოგი დედებთან ერთად მოგზაურობდა, ზოგიც ობოლი. საფრანგეთი დიდი ხნის 
განმავლობაში წინააღმდეგობას უწევდა უფლებადამცველ ჯგუფებისა და 
უსაფრთხოების ექსპერტების მოწოდებებს ზრდასრული ქალების რეპატრიაციის 
შესახებ და ამბობდა, რომ ისინი მათ მიიჩნევდნენ „მებრძოლებად“, რომლებიც 
უნდა გაესამართლებინათ იქ, სადაც დანაშაულის ჩადენაში ადანაშაულებდნენ, 
სირიასა და ერაყში. მიუხედავად იმისა, რომ ასეთი ადგილობრივი 
გასამართლებები შეუძლებელი აღმოჩნდა, საფრანგეთი დარჩა თავის 
პოზიციაზე და უარი თქვა სახლში არა მხოლოდ ზრდასრულების, არამედ 
ბავშვების უმეტესობის გამოყვანაზეც, სამი წლის განმავლობაში მხოლოდ 
რამდენიმე ათეული დაბრუნდა. საფრანგეთის საგარეო საქმეთა სამინისტრომ 
სამშაბათს გავრცელებულ განცხადებაში განაცხადა, რომ კეთილდღეობის 
სამსახურები ზრუნავდნენ ბავშვებზე და რომ დედები სასამართლო ორგანოებს 
გადასცეს. ქალები - ყველა ფრანგია, გარდა ორისა, რომელთაც ფრანგი ბავშვები 
ჰყავთ, ხელისუფლების თქმით - სავარაუდოდ, ბრალს წაუყენებენ დაეშში 
გაწევრიანებისთვის. 

ბელგია 
ბელგიის პარლამენტი განიხილავს ღირს თუ არა შემოთავაზებული 
ხელშეკრულების რატიფიცირება ირანთან. ეს ხელშეკრულება ბელგიაში 
მსჯავრდადებულ ირანელ ტერორისტებს თეირანში დაბრუნების საშუალებას 
მისცემს. ირანმა ბელგიას ირანელი დიპლომატის ასადოლა ასადის, რომელიც 
საფრანგეთში ირანის რეჟიმის ოპონენტების მიტინგზე ბომბის შეთქმულებაში 
მონაწილეობის ბრალდებით გაასამართლეს და 20 წლით თავისუფლების 
აღკვეთა მიესაჯა გათავისუფლება მოსთხოვა. ბელგიის მთავრობამ უარი თქვა 
ხელშეკრულების დაუყოვნებელი აუცილებლობის ახსნაზე, თუმცა ბელგიურმა 
მედიამ გაავრცელა ინფორმაცია, რომ ირანმა თებერვალში ბელგიის მოქალაქე 
დააპატიმრა და იყენებს, როგორც ბერკეტს. ხელშეკრულებამ შესაძლოა გზა 
გაუხსნას მომავალ პოლიტიკურ შეთანხმებას აჰმადრეზა ჯალალის შესახებ, 
რომელსაც 2017 წელს ირანის სასამართლომ სიკვდილით დასჯა მიუსაჯა 
ისრაელის სასარგებლოდ ჯაშუშობის ბრალდებით. ჯალალი, სტოკჰოლმის 
კაროლინსკის ინსტიტუტის სამედიცინო უნივერსიტეტის ყოფილი მკვლევარი და 
ბრიუსელის Vrije Universiteit (VUB) მოწვეული ლექტორი იყო და უარყოფს 
ბრალდებებს. ბელგია და შვედეთი წლების განმავლობაში ლობირებდნენ მის 
გათავისუფლებას. თუმცა, რადგანაც იგი არაა ბელგიის მოქალაქე, 
ხელშეკრულებით ის დაუყოვნებლივ არ იქნება გათვალისწინებული. 

 

სირია 

გასულ კვირას სირიის უდაბნოში, რომელიც ცნობილია როგორც ბადიას რეგიონი, 
სირიის სამთავრობო ძალებსა და დაეშის მებრძოლებს შორის მძიმე შეტაკებებს 
ჰქონდა ადგილი. ეს დაპირისპირება მაშინ მოხდა, როდესაც რუსული სამხედრო 
თვითმფრინავები იერიშს ახორციელებდნენ დაჯგუფების სამალავებსა და 
სამხედრო აღჭურვილობაზე ჯებელ ბიშრის ( სირიის აღმოსავლეთი ნაწილი) 
მთავარ საბრძოლო არეალში.  სწორედ ამ ტერიტორიაზე სირიის სამთავრობო 
ძალებმა დაკარგეს ათობით წევრი დაეშის მებრძოლების მიერ 
განხორციელებულ თავდასხმებში ბოლო რამდენიმე კვირის განმავლობაში. 21 
ივნისს დაეშის მებრძოლები თავს დაესხნენ სამთავრობო ყაზარმებს ჯებელ 
ბიშრიში, რაქას პროვინციის სამხრეთით, რის შედეგადაც რამდენიმე ჯარისკაცი 
დაიღუპა და დაიჭრა. ერთი დღით ადრე, 20 ივნისს, დაჯგუფებამ დაიწყო ერთ-
ერთი ყველაზე სასიკვდილო თავდასხმა სამთავრობო ძალებზე ამ მხარეში. 
სირიის სახელმწიფო საინფორმაციო სააგენტო SANA, სამხედრო წყაროზე 
დაყრდნობით, იტყობინება: „დღეს დილით, დაახლოებით დილის 6:30 საათზე, 
რაქა-ჰომსის გზაზე, ალ-ჯირას რეგიონში,  თავდასხმა მოხდა  სამგზავრო 
ავტობუსზე, რასაც 11 ადამიანისა და ორი სამოქალაქო პირის სიცოცხლე 
ემსხვერპლა, სამი ჯარისკაცი კი დაშავდა”. იმავე დღეს ტერაქტზე 

პასუხისმგებლობა დაეშმა აიღო. დაეშის საინფორმაციო სააგენტო Amaq-ის 
განცხადებით, მებრძოლებმა ავტობუსს, რომელშიც სირიის სამთავრობო 
ჯარისკაცები იმყოფებოდნენ, მსუბუქი და საშუალო ცეცხლსასროლი იარაღიდან  
გაუხსნეს ცეცხლი. 

 

ერაყი 
ერაყის უსაფრთხოების მედიის სამსახურის ცნობით, ერაყის უსაფრთხოების 
ძალებმა სამშაბათს მოკლეს დაეშის ორი ეჭვმიტანილი მებრძოლი მახმურში, 
გრაუს მთაზე. ნინევეს გაერთიანებულმა ოპერაციულმა სარდლობამ მახმურის 
სადავო ოლქის სარგარანის რაიონში რეიდი განახორციელა მთლიან ზონაში. 
სამხედრო მედიას არ დაუკონკრეტებია ეჭვმიტანილთა ვინაობა, მაგრამ 
განაცხადა, რომ ოპერაცია იყო „პრევენციული“. რეიდი მალევე მოხდა მას 
შემდეგ, რაც ერაყელი და ფეშმერგას მეთაურები მახმურში შეხვდნენ, რათა 
გაეძლიერებინათ უსაფრთხოების ერთობლივი ძალისხმევა უსაფრთხოების 
ვაკუუმის შესავსებად იმ ადგილებში, რომლებიც დაეშის მიერ იყო 
ექსპლუატირებული. ერაყის საჰაერო ძალების F-16 - ის გამანადგურებელმა 
ბომბდამშენებმა ასევე განახორციელეს ორი ავიაიერიში სამშაბათს ჰამრინის 
მთაზე დაეშის ეჭვმიტანილების სამალავების წინააღმდეგ. უსაფრთხოების 
მედიის სამსახურის ცნობით, დარტყმებმა გაანადგურა „ორი გამოქვაბული“, 
რომლებიც, სავარაუდოდ, ბოევიკების მიერ გამოიყენებოდა. მიუხედავად იმისა, 
რომ დაეშმა დაკარგა მთელი ტერიტორია, რომელიც ოდესღაც შეადგენდა მის 
მოჩვენებით ხალიფატს, დაჯგუფებას ჯერ კიდევ შეუძლია თავდასხმების 
განხორციელება უსაფრთხოების ძალებსა და სამოქალაქო პირებზე. სამშაბათს 
აშშ-ს სენატორ ლინდსი გრეჰემთან შეხვედრისას ქურთისტანის რეგიონის 
პრეზიდენტმა ნეჩირვან ბარზანმა განიხილა „დაეშის აღორძინების“ საკითხი და 
საფრთხე, რომელსაც იგი უქადის ტერიტორიულ სტაბილურობასა და 
უსაფრთხოებას. ქვეყნის უსაფრთხოების ძალები რეგულარულად იწყებენ 
საჰაერო და სახმელეთო ოპერაციებს დაჯგუფების წინააღმდეგ ერაყის 
დასავლეთ და ჩრდილოეთ ნაწილებში.  

 

ირანი 
ოთხშაბათს სახელმწიფო ტელევიზიის განცხადებით, ირანის რევოლუციურმა 
გვარდიამ დააკავა რამდენიმე უცხოელი, მათ შორის დიდი ბრიტანეთის მეორე 
უმაღლესი დესპანი თეირანში, ჯაშუშობის სავარაუდო ქმედებისთვის, 
როგორიცაა ნიადაგის ნიმუშების აღება აკრძალულ ადგილებში. ტელევიზიას არ 
დაუკონკრეტებია, თუ როდის დააკავეს პირები და ამჟამადაც არიან თუ არა 
დაკავებულები. ბრიტანეთმა განაცხადა, რომ ინფორმაცია „სრულიად მცდარია“. 

სახელმწიფო ტელევიზიის ცნობით „ეს ჯაშუშები იღებდნენ მიწის ნიმუშებს 
ირანის ცენტრალურ უდაბნოში, სადაც ტარდებოდა რევოლუციური გვარდიის 
საჰაერო კოსმოსური სარაკეტო წვრთნები“. ტელევიზიამ ასევე აჩვენეს კადრები, 
სადაც, მათი თქმით, დიპლომატი ჯილს უიტაკერი და მისი ოჯახი მიწის ნიმუშებს 
იღებენ.  

 

ისრაელი 
უსაფრთხოების სააგენტო „შინ ბეტმა“ ოთხშაბათს განაცხადა, რომ დააკავეს 
პალესტინელი მამაკაცი, რომელიც სავარაუდოდ თავს დაესხა და მძიმედ დაჭრა 
ბნეი ბრაკის მკვიდრი. 47 წლის იცხაკ დაჰანი დაიჭრა საეჭვო ტერორისტულ 
თავდასხმაში ქვეითთა ხიდზე ულტრაორთოდოქსულ ქალაქსა და მეზობელ 
გივატ შმუელს შორის. მას შემდეგ მისი მდგომარეობა გაუმჯობესდა. „შინ ბეტ“- ს 
არ დაუკონკრეტებია, სად და როდის დააკავეს ეჭვმიტანილი, ასევე 
თავდასხმასთან დაკავშირებული დამატებითი დეტალების გამოქვეყნება 
აკრძალული იყო სასამართლოს მიერ დაკისრებული ღამის ბრძანების გამო. 
დაჰანმა განაცხადა, რომ სავარაუდო თავდამსხმელს ხიდის შესასვლელთან 
გადაეკვეთა, როდესაც დაინახა, რომ ის ჩანთიდან რაღაცას იღებდა. ”და 
რამდენიმე წამის შემდეგ, ის ჩემს უკან მოვიდა და თავზე რაღაც დამარტყა, 
ალბათ ლითონის ნივთი”, - თქვა დაჰანმა. ზოგიერთ შეფასებებზე დაყრდნობით, 
იარაღი შეიძლება ყოფილიყო ჩაქუჩი ან ცული. დაჰანი მედიკოსებმა რამატ განის 
თელ ჰაშომერის საავადმყოფოში გადაიყვანეს, სადაც განაცხადეს, რომ მას 
თავის არეში ჭრილობა აღენიშნებოდა. სავარაუდო ტერორისტული თავდასხმა 
მოხდა მარტის შუა რიცხვებიდან მაისის დასაწყისამდე სასიკვდილო 
ინციდენტების შემდეგ, რასაც 19 ადამიანი ემსხვერპლა. ყველაზე 
მომაკვდინებელი თავდასხმა - რომელშიც ხუთი ადამიანი დაიღუპა - მოხდა ბნეი 
ბრაკში. 

 

მალი 
გაეროს სამშვიდობო მისიის MINUSMA-ს ცნობით, გაეროს სულ მცირე ორი 
მშვიდობისმყოფელი დაიღუპა და ხუთი მძიმედ დაიჭრა ჩრდილოეთ მალიში, 
როდესაც სამშაბათს ლოგისტიკური კოლონა ხელნაკეთ ასაფეთქებელ 
მოწყობილობას დაეჯახა. ინციდენტი მოხდა სამშაბათს დილით სოფელ 
ტესალიტსა და ქალაქ გაოს შორის გზაზე, ნათქვამია MINUSMA-ს განცხადებაში. 
„პირველადი ინფორმაციით, ორი მშვიდობისმყოფელი გარდაიცვალა 
მიყენებული დაზიანებების შედეგად, ხოლო ხუთი მძიმედ დაშავდა“, - ნათქვამია 
განცხადებაში. დაუცველობა გაიზარდა დასავლეთ აფრიკის ქვეყანაში მას 
შემდეგ, რაც ისლამისტმა აჯანყებულებმა, რომლებიც გამაგრდნენ მის მშრალ 
ჩრდილოეთში ათი წლის წინ, გაახშირეს თავდასხმები და დაიპყრეს ტერიტორია. 

კონფლიქტმა ათასობით ადამიანის სიცოცხლე შეიწირა და მილიონობით 
ადამიანი იძულებით გადაადგილებულ იქნა საჰარის სამხრეთით მდებარე 
საჰელის რეგიონში. MINUSMA - გაეროს მრავალგანზომილებიანი 
ინტეგრირებული სტაბილიზაციის მისიაა მალიში და ამჟამად ქვეყანაში 
განლაგებულია დაახლოებით 12200 სამხედრო მოსამსახურე. MINUSMA-ს 
ცნობით, 2013 წლის აგვისტოს შემდეგ სულ მცირე 174 მშვიდობისმყოფელი 
დაიღუპა მტრული მოქმედებების შედეგად და 420-ზე მეტი დაიჭრა. 

 

ბურკინა ფასო 
შეიარაღებულმა თავდამსხმელებმა მოკლეს მინიმუმ 22 მშვიდობიანი მოქალაქე 
ჩრდილო-დასავლეთ ბურკინა ფასოში, რაც ბოლო სასიკვდილო ინციდენტია 
რეგიონში ძალადობის მატებისას. ადგილობრივი ოფიციალური პირების თქმით, 
პროვინცია კოსში, ცენტრალური მალის საზღვრიდან დაახლოებით 55 
კილომეტრში მოხდა უახლესი თავდასხმა. „ამ ტერაქტის შედეგად დაღუპულთა 
დროებითი რაოდენობა არის 22, რამდენიმე დაჭრილი და მატერიალური ზიანი“, 
- განაცხადა რეგიონის გუბერნატორმა ბაბო პიერ ბასინგამ განცხადებაში. 
შემთხვევის ადგილზე განლაგებულია სამხედრო ძალები და მიღებულია ზომები 
ახლო ქალაქებში გაქცეულთა დასახვედრად, ნათქვამია განცხადებაში. 
ვითარება მალიში გაუარესდა მას შემდეგ, რაც 2012 წელს ქვეყნის ჩრდილოეთში 
სეპარატისტული მოძრაობა დაიწყო. ბოლო წლებში შეიარაღებული ჯგუფები, მათ 
შორის დაეშის (ISIS) დაჯგუფებასთან და ალ-კაიდასთან კავშირში მყოფები, 
ცდილობდნენ გავლენის მოხდენას მალიში არსებულ უსაფრთხოების ვაკუუმზე, 
ცენტრალურ რეგიონებში, კლიმატის ცვლილებით გამოწვეული კომუნალური 
დაძაბულობის გამწვავებისას. ბრძოლებმა მხოლოდ ბურკინა ფასოში 1,85 
მილიონზე მეტი ადამიანი გადაასახლა და ათასობით ადამიანი დაიღუპა 
საჰელში. 

 

ნიგერი 
ექვსი ნიგერელი ჯარისკაცი დაიღუპა და 14 დაიჭრა ორშაბათს ღამით 
"ორმოცდაათი" ეჭვმიტანილი ჯიჰადისტის თავდასხმის შედეგად ბლაბრინის 
(სამხრეთ-აღმოსავლეთ ნიგერი) სამხედრო პოსტზე, ჩადის საზღვართან, 
განაცხადა თავდაცვის სამინისტრომ. დროებითი მაჩვენებლების მიხედვით "17 
დაღუპულია მტრის მხრიდან", ხოლო "იარაღი და საბრძოლო მასალა 
ამოღებულია შეიარაღებული ძალების მიერ, რომლებიც ასუფთავებენ 
ტერიტორიას", - თქვა სამინისტრომ სამშაბათს საღამოს საჯარო რადიოში 
წაკითხულ განცხადებაში. მათ არ დაუკონკრეტებიათ თავდამსხმელების 
ვინაობა, რომლებიც ხშირად იდენტიფიცირებულნი არიან როგორც ჯიჰადისტები 
ბოკო ჰარამიდან ან დასავლეთ აფრიკაში ისლამური სახელმწიფოს ჯგუფიდან 

(ISWAP), რომელიც ჩამოყალიბდა ნიგერული ბოკო ჰარამის ჯგუფისგან 
განცალკევებით. სამინისტროს ცნობით, თავდასხმა განხორციელდა "ორშაბათის 
4-დან სამშაბათის 5 ივლისის ღამეს" დილის 1 საათზე, მაგრამ "ჯარისკაცების 
რეაქციამ შესაძლებელი გახადა თავდასხმის მოგერიება და მტრის 
განადგურება". ბლაბრინის სამხედრო ბაზა 2015 წლის შემდეგ რამდენჯერმე 
გახდა სამიზნე „ტერორისტული“ თავდასხმებისთვის. 2020 წლის მაისში, 
ოფიციალური მოხსენების თანახმად, 12 ნიგერელი ჯარისკაცი დაიღუპა და ათი 
დაშავდა ბოკო ჰარამის მიერ მიკუთვნებული თავდასხმის შედეგად. 

 

ნიგერია 
შაბათს გამოქვეყნებული სამი სხვადასხვა წყაროს თანახმად, სულ ცოტა  30 
ნიგერიელი ჯარისკაცი დაიღუპა მას შემდეგ, რაც შეიარაღებული მებრძოლები 
თავს დაესხნენ მაღაროს ნიგერიის შტატის სიროროს რეგიონში ამ კვირის 
დასაწყისში. უსაფრთხოების ძალებს შორის იყო სამხედრო პერსონალი, 
რომელიც განლაგებული იყო მაღაროელების მოსაძებნად, მათ შორის ჩინეთის 
ოთხი მოქალაქე, რომლებიც, გავრცელებული ინფორმაციით, ოთხშაბათს 
თავდასხმის დროს გაიტაცეს. ემანუელ ოუმარმა, სახელმწიფო უსაფრთხოების 
კომისარმა ჩრდილო-დასავლეთ ნიგერიის საკითხებში, თავდაპირველად 
განაცხადა, რომ სოფელ აჯატა აბოკიში ნაღმის აფეთქების შედეგად დაიღუპა 
ადამიანების უცნობი რაოდენობა. უსაფრთხოების ძალების თავდამსხმელებთან 
დაპირისპირების დროს ჩასაფრებულმა შეიარაღებულმა მებრძოლებმა მათ 
ცეცხლი გაუხსნეს, რის შედეგადაც სამ სატვირთო მანქანაში მყოფი 30 ჯარისკაცი 
დაიღუპა, განაცხადა შაბათს ნიგერის შტატის დედაქალაქში, სიროროში და 
მინაში არმიის ორმა წყარომ. ადგილობრივმა ლიდერმა შიროროში Reuters-თან 
სატელეფონო საუბრისას განაცხადა, რომ  შეიარაღებული პირები 
მოტოციკლებითა და სატვირთო მანქანით მივიდნენ მაღაროში და ცეცხლის 
გახსნამდე მორიგე შვიდი პოლიციელი მოკლეს. 

გავრცელებული ინფორმაციით, ბოკო ჰარამის ტერორისტები და ისლამური 
სახელმწიფოს დასავლეთ აფრიკის პროვინციის (ISWAP) მებრძოლები გასულ 
კვირას ბორნოს შტატში სამხედრო ვერტმფრენს დაესხნენ თავს. 

Naija News-ს ცნობით,  ტერორისტებმა, რომლებიც ეჭვმიტანილნი იყვნენ ჯამაათ  
ალ-სუნა ლიდ-დაავა ვალ-ჯიჰადთან კავშირში, ცეცხლი გაუხსნეს სამხედრო 
ვერტმფრენს, რომელიც შედიოდა  მრავალეროვნული ერთობლივი სამუშაო 
ძალის შემადგენლობაში (MNJTF)  და გულისხმობდა ვერტმფრენის დაბომბვის 
მცდელობას. 

MNJTF, რომელიც აერთიანებს ბენინის, კამერუნის, ჩადის, ნიგერიისა და 
ნიგერის ჯარების ფორმირებებს, გავრცელებული ინფორმაციით, მისიას 
ასრულებდა, როდესაც ტერორისტებმა სცადეს მათი დაბომბვა. უსაფრთხოების 

ჯგუფების შტაბ-ბინა ნჯამენაშია (ჩადი) და ბოკო ჰარამის დაჯგუფების 
ამბოხებების დასრულება ეკისრება. 

დაეშმა ოთხშაბათს პასუხისმგებლობა აიღო ნიგერიის დედაქალაქ აბუჯას 
ციხეში მომხდარ დარბევაზე. დარბევისას გაათავისუფლეს 440 პატიმარი, რამაც 
გააჩინა შიში, რომ მეამბოხეები თავიანთი ანკლავებიდან ჩრდილო-
აღმოსავლეთში გადავლენ. შუაიბ ბელგორმა, შინაგან საქმეთა სამინისტროს 
მუდმივმა მდივანმა, ჟურნალისტებს განუცხადა, რომ აბუჯას ციხის გარეთ - 
რომელშიც 900 პატიმარია, სამშაბათს ღამით დარბევის დროს უშიშროების 
ოფიცერი დაიღუპა და სამი სხვა დაიჭრა. მისი თქმით, ბოკო ჰარამის 
ეჭვმიტანილი თავდამსხმელები ციხეში მყოფი წევრებისთვის მოდიოდნენ. 
ოთხი პატიმარი დაიღუპა და 16 დაშავდა. ეს თავდასხმა ხაზს უსვამს ნიგერიის 
უსაფრთხოების გამოწვევებს, რომელიც ვრცელდება ჩრდილოეთ რეგიონებიდან, 
სადაც შეიარაღებული მეამბოხეები და ბანდები არიან მომრავლებულნი. ციხის 
გარეთ, ოთხშაბათს დილით ნახეს რამდენიმე მანქანის ნანგრევები ტყვიის 
ნახვრეტებით, რაც მოწმობს დარბევის დროს მიმდებარე ტერიტორიაზე 
სროლებს. 

დაეშის მიერ მხარდაჭერილმა დაჯგუფება ბოკო ჰარამმა და დაეშის დასავლეთ 
აფრიკის პროვინციამ (ISWAP), ადრე ცნობილი, როგორც Jamā'at Ahl as-Sunnah lid-
Da'wah wa'l-Jihād, აბუჯაში კუჯეს ციხეზე თავდასხმის შემდეგ პირობა დადეს, რომ 
თავს დაესხმებიან უფრო მეტ ციხეს ნიგერიასა და მსოფლიოს სხვა ნაწილებში.  

 

კენია 

კენიის შეიარაღებული ძალების განცხადებით, ალ-შაბააბის 10 ეჭვმიტანილი 
მებრძოლი მოკლეს უსაფრთხოების ძალების ოპერაციის შედეგად სარირასა და 
კოლბიოს რაიონებში, ბონი-ლამუს ტყეში. კენიის თავდაცვის ძალებმა (KDF) 
პარასკევს განაცხადეს, რომ შაბააბის  სხვა ეჭვმიტანილები მიყენებული 
ჭრილობებით  ლამუ-სომალის საზღვართან ჩატარებული ოპერაციის დროს 
გაიქცნენ.  KDF-ის თანახმად, ალ-კაიდასთან დაკავშირებული მებრძოლი ჯგუფი 
ეჭვმიტანილია ჯაიშ აიმანის ჯგუფის შემადგენლობაში ყოფნაში, რომელსაც 
ხელმძღვანელობს მაალიმ აიმანი. ეს პიროვნება  სავარაუდოდ გეგმავდა 
თავდასხმების განხორციელებას ლამუ-პორტ-სამხრეთ სუდანი-ეთიოპიის 
სატრანსპორტო დერეფანში (LAPSSET). ოპერაციის შედეგად ამოღებულ იქნა 
ერთი სარაკეტო ყუმბარმტყორცნი (RPG), რამდენიმე ცეცხლსასროლი იარაღი, 
სხვადასხვა სახის საბრძოლო მასალა, ასევე პირადი ნივთები. KDF-მ განაცხადა, 
რომ მისი ჯარები აქტიურად იყვნენ ჩართული რიგ ოპერაციებში სასაზღვრო 
რაიონებში, რათა თავიდან აეცილებინათ შემდგომი თავდასხმები სომალიში 
დაფუძნებული შეიარაღებული  დაჯგუფებებისგან.  KDF-ის განცხადებით, მათი 
ჯარები „აგრძელებენ ოპერაციებს კენია-სომალის საზღვრის გასწვრივ, სხვა 

უსაფრთხოების ძალებთან ერთად და ადგილობრივი მოსახლეობის 
მხარდაჭერით, რათა სიმშვიდე მოუტანონ ტერიტორიას ალ-შაბააბის 
ტერორისტების მოშორების მცდელობის მიზნით “.  

 

სომალი 
სომალის პრეზიდენტმა ჰასან შეიხ მოჰამუდმა თურქეთში, ანკარაში სწავლების 
მიზნით მყოფ სომალელ ჯარისკაცებთან და პოლიციელებთან ვიზიტის დროს 
განაცხადა, რომ აქვთ მტკიცებულება, რომლის მიხედვითაც ალ-შაბაბის მიერ 
შეგროვებული თანხა გამოიყენება მოზამბიკისა და ნიგერიის ტერორისტული 
ჯგუფების (ბოკო ჰარაბი და ISWAP) დასაფინანსებლად, ზოგი კი ალ-კაიდაში 
მიდის. ალ-შაბაბი არის ალ-კაიდას აღმოსავლეთ აფრიკის განშტოება, რომელიც 
ღრმადაა ფესვგადგმული ახლო აღმოსავლეთსა და ჩრდილოეთ აფრიკაში. „ჩვენ 
დავხურავთ შემოსავლის ამ ნაკადებს“, თქვა მოჰამუდმა, რომელმაც 
პრეზიდენტის თანამდებობა 2022 წლის მაისში დაიკავა.  

 

ავღანეთი 

თალიბანმა  დაეშის  შვილობილი ISIS-K კორუმპირებულ „სექტად“ გამოაცხადა  
და  ავღანელებს მათთან კავშირების დამყარება აუკრძალა. თალიბანის შაბათის 
რეზოლუციაში მკაცრად იკრძალება მათთან ურთიერთობა და რაიმე სახის 
დახმარება დაჯგუფებასთან, რომელსაც თალიბანი ცრუ და ისლამურ სამყაროში 
კორუფციის გამავრცელებელ “სექტას” უწოდებს.  ავღანეთის სახელმწიფო 
საინფორმაციო სააგენტოს Bakthar- ის განცხადებით, რეზოლუცია ქაბულში 
რელიგიური ლიდერებისა და უხუცესების სამდღიან კონფერენციას მოჰყვა. ISIS-
K, რომელიც  მიუკერძოებელი პოლიტიკური ფორუმის, Wilson Center-ის თანახმად 
ერაყისა და სირიის ისლამური სახელმწიფოს ფილიალს წარმოადგენს, ბოლო 
რამდენიმე წლის განმავლობაში  ავღანეთში განსაკუთრებით გააქტიურდა. 
დაჯგუფებამ ავღანეთის მშვიდობიანი მოსახლეობის წინააღმდეგ არაერთი 
თავდასხმა განახორციელა და დაარსებიდან  (2015 წლიდან) ათასობით 
ადამიანის სიცოცხლე შეიწირა  დაარსებიდან. თალიბანის რეზოლუციაში 
ნათქვამია, რომ ავღანეთი მიჰყვება ისლამური მმართველობის სისტემას და რომ 
"ამ სისტემისთვის გაწეული ნებისმიერი წინააღმდეგობა ითვლება უკანონოდ,  
აჯანყებად და კორუფციად".  

Human Rights Watch-ის მიხედვით, თალიბების უსაფრთხოების ძალებმა 
აღმოსავლეთ ავღანეთში სასამართლოს გარეშე მოკლეს დაეშის ადგილობრივი 
განშტოების ათობით ეჭვმიტანილი წევრი და მხარდამჭერი. ადამიანის 
უფლებების გლობალურმა ჯგუფმა ხუთშაბათს გამოქვეყნებულ ანგარიშში 

დააფიქსირა აღმოსავლეთ ნანგარჰარსა და კუნარის პროვინციებში ჩადენილი 
სავარაუდო დარღვევები. „მას შემდეგ, რაც თალიბანმა ძალაუფლება დაიბრუნა 
2021 წლის აგვისტოში, ნანგაჰარისა და კუნარის მაცხოვრებლებმა აღმოაჩინეს 
100-ზე მეტი მამაკაცის ცხედარი გადაყრილი არხებსა და სხვა ადგილებში [2021 
წლის აგვისტოდან 2022 წლის აპრილამდე]. ეს ორი პროვინცია, რომელიც 
ესაზღვრება პაკისტანს, ცნობილია იმით, რომ მასპინძლობს ISIS-K-ს აქტიურ 
ბაზებს. მოხსენების თანახმად, ამ ტერიტორიაზე თალიბანის ძალებმა ჩაატარეს 
„შეურაცხმყოფელი სამძებრო ოპერაციები“ იმ მაცხოვრებლების წინააღმდეგ, 
რომლებსაც ადანაშაულებდნენ ISIS-K წევრებისთვის თავშესაფრის მიცემასა და 
მათ მხარდაჭერაში. უსაფრთხოების ამ ქმედებების დროს, მათ შორის ღამის 
დარბევები, მოსახლეობა, სავარაუდოდ, იყო წამების ქვეშ და მამაკაცები 
დააკავეს კანონიერი პროცესების ან ოჯახებისთვის მათი ადგილსამყოფლის 
გამხელის გარეშე. „თალიბანის ხელისუფლებამ, როგორც ჩანს, თავის ძალებს 
უფლება მისცა, დაეკავებინათ, ‘გაეუჩინარებინათ’ და მოეკლათ სავარაუდო 
ბოევიკები“ - თქვა პატრიცია გოსმანმა, Human Rights Watch-ის ასოცირებულმა 
დირექტორმა აზიაში.  

ავღანეთის სახელმწიფო საინფორმაციო სააგენტოს Bakthar-ის განცხადებით, 
თალიბანის უზენაესმა ლიდერმა  ჰიბათულლაჰ ახუნდზადემ პარასკევს, 
ქაბულში ისლამური სასულიერო პირების შეკრებაზე გამოსვლისას  გააფრთხილა 
უცხოელები, რომ არ ჩაერიონ ავღანეთის საქმეებში. ახუნდზადემ განაცხადა, 
რომ „ავღანეთი დამოუკიდებლობის გარეშე ვერ განვითარდება“, „მადლობა 
ღმერთს, ჩვენ ახლა დამოუკიდებელი ქვეყანა ვართ. (უცხოელები) არ უნდა 
გვაძლევდნენ ბრძანებებს, ეს არის ჩვენი სისტემა და ჩვენ გვაქვს ჩვენი 
გადაწყვეტილებები“. სამხედრო მოსამსახურეებმა განაცხადეს, რომ ავღანური 
ჯიჰადის წარმატება მთელი მსოფლიოს  მუსლიმებისათვის წარმატებად 
ითვლება. აშშ-ს ჯარების გაყვანის დაწყებიდან რამდენიმე კვირის შემდეგ 
ძალაუფლების ხელში ჩაგდების სიჩქარემ  მსოფლიო გააოცა და გამოიწვია 
აშრაფ ღანის საგარეო მხარდაჭერილი მთავრობის დაშლა, რომელიც ქვეყნიდან 
გაიქცა. სახელმწიფო მედიის ცნობით, თალიბანის ლიდერმა ეს კომენტარი 
აუდიოჩანაწერში გააკეთა სამდღიანი რელიგიური შეკრების დროს, რომელსაც 
ესწრებოდა 3000 ადამიანი, მათგან  ყველა მამაკაცი იყო. მიუხედავად იმისა, 
რომ შეხვედრა მედიისათვის ღია არ იყო, CNN-მა მოახერხა თალიბანის 
ლიდერის გამოსვლის ჩანაწერის მოსმენა.  

თალიბანის უზენაესმა ლიდერმა ჰიბათულლაჰ ახუნდზადემ ოთხშაბათს 
განაცხადა, რომ ავღანეთის მიწა არ იქნება გამოყენებული სხვა ქვეყნებზე 
თავდასხმის განსახორციელებლად. მან საერთაშორისო თანამეგობრობას 
სთხოვა, არ ჩაერიოს ავღანეთის შიდა საქმეებში. თალიბები აცხადებენ, რომ 
ისინი იცავენ შეთანხმებას ტერორიზმთან ბრძოლის დაპირების შესახებ, 

რომელსაც აშშ-თან 2020 წელს მოაწერეს ხელი - ძალაუფლების დაბრუნებამდე. 
შარშან, მას მერე, რაც მათ დაიბრუნეს ძალაუფლება ავღანეთზე, არაერთხელ 
აღნიშნეს, რომ ავღანეთი არ იქნებოდა გამოყენებული სხვა ქვეყნებზე 
თავდასხმების გამშვებ პუნქტად. „ჩვენ ვარწმუნებთ ჩვენს მეზობლებს, რეგიონსა 
და მსოფლიოს, რომ არავის მივცემთ უფლებას, გამოიყენოს ჩვენი ტერიტორია 
სხვა ქვეყნების უსაფრთხოებისთვის საშიშროების შესაქმნელად. ჩვენ ასევე 
გვინდა, რომ სხვა ქვეყნები არ ჩაერიონ ჩვენს საშინაო საქმეებში“ - განაცხადა 
ახუნდზადემ ბაირამის დღესასწაულის წინ მიმართვაში.  

აშშ ამბობს, რომ უცხოეთის არც ერთი მთავრობა არ მიიჩნევს ავღანეთში 
თალიბანის მმართველობას ლეგიტიმურად, მაშინაც კი, როდესაც მეამბოხეებად 
ქცეული ისლამისტური ჯგუფი მომავალ თვეში აღნიშნავს ქაბულში ძალაუფლების 
დაბრუნების პირველ წელს. „ვფიქრობ, რეალურად არსებობს გლობალური 
კონსენსუსი, მათ შორის, მოსკოვის, პეკინისა და ირანის მხრიდანაც, რომ ჯერ 
კიდევ ადრეა აღიარება (თალიბანის მმართველობის)“, აღნიშნა „ამერიკის ხმა“-
თან ინტერვიუში სამხრეთ და ცენტრალური აზიის საკითხებში აშშ-ს 
სახელმწიფო მდივნის თანაშემწემ დონალდ ლუმ. „დიახ, ზოგიერთი ქვეყანა 
იწყებს ურთიერთობების ნორმალიზაციის ძალიან ნელ პროცესს. ოფიციალურ 
აღიარებაზე არავინ საუბრობს“ - განაცხადა ლუმ. ამერიკელმა დიპლომატმა 
დაამატა, რომ საერთაშორისო დისკუსიები უფრო მეტად ფოკუსირებულია 
თალიბანის ჩართულობის ძიებაზე ავღანეთში ქალებისა და გოგოების 
უფლებებისა და უსაფრთხოების გაუმჯობესების მიზნით. „ჩვენ, როგორც 
პარტნიორი ქვეყნები, ასევე უნდა ვმუშაობდეთ ავღანეთის ხელისუფლებასთან, 
რათა შევქმნათ უკეთესი სამყარო ავღანელი ხალხისთვის... ვეცადოთ გავლენის 
მოხდენას იმაზე, რაც ხდება ავღანეთში ავღანელი ხალხის მდგომარეობის 
გასაუმჯობესებლად და რეგიონის სტაბილურობისთვის“. თალიბანმა ავღანეთში 
ძალაუფლება ხელში ჩაიგდო გასულ აგვისტოს, როდესაც აშშ-მ და ნატო-მ 
გაიყვანა ჯარები ქვეყნიდან, რითაც დასრულდა ავღანეთში უცხოური სამხედრო 
ინტერვენციის თითქმის ორი ათწლეული.  

თალიბანი და არაბთა გაერთიანებული საამიროები მზად არიან გააფორმონ 
შეთანხმება ყურის ქვეყნებისთვის ქაბულის აეროპორტისა და ავღანეთის 
რამდენიმე სხვა აეროპორტის მართვაზე უფლების გადაცემის შესახებ. 
მოლაპარაკებებში ჩართული წყაროს მიხედვით, შეთანხმების შესახებ 
შეიძლება რამდენიმე კვირაში გახდეს ცნობილი. თალიბანმა, რომლის 
მთავრობა რჩება საერთაშორისო აღიარების გარეშე, მიმართა რეგიონულ 
ძალებს, მათ შორის კატარსა და თურქეთს, რათა მართონ ქაბულის აეროპორტი, 
ავღანეთის მთავარი საჰაერო კავშირი მსოფლიოში და სხვა აეროპორტები. 
მაგრამ რამდენიმეთვიანი მოლაპარაკებებისა და არაბეთის გაერთიანებული 
საემიროების-თურქეთ-კატარის მიერ აეროპორტების ერთობლივად მართვის 

შესაძლებლობის გაჩენის შემდეგ, როგორც ჩანს, თალიბანი აპირებს ოპერაციები 
მთლიანად გადასცეს არაბეთის გაერთიანებულ საემიროებს, რომელიც ადრეც 
მართავდა ავღანეთის აეროპორტებს.  

 

იაპონია 
შინზო აბე, იაპონიის ყველაზე ხანგრძლივად მოქმედი პრემიერ-მინისტრი 
გარდაიცვალა პარასკევს, წინასაარჩევნო კამპანიის დროს, მას ორჯერ ესროლეს. 
მოწმეების, ხელისუფლებისა და ვიდეო კადრების თანახმად, შინზო აბეს 
მკერდში და კისრის არეში ესროლა მამაკაცმა, რომელიც უკნიდან მიუახლოვდა, 
როდესაც ის ქალაქ ნარაში გამოდიოდა სიტყვით. ბ-ნი აბე, 67 წლის, პრემიერ-
მინისტრი 2012-დან 2020 წლის ბოლომდე იყო და იაპონიის ერთ-ერთი ყველაზე 
ცნობილ, მაგრამ პოლარიზებულ პოლიტიკოსად მიიჩნეოდა. ის იყო ლიბერალ-
დემოკრატიული პარტიის უმსხვილესი ფრაქციის დე ფაქტო ლიდერი და 2020 
წლის სექტემბერში თანამდებობიდან გადადგომის მიუხედავად ძლიერი 
გავლენა ჰქონდა მთავრობაში. თავდასხმა მოხდა მაშინ, როდესაც ყოფილი 
პრემიერი წინასაარჩევნო კამპანიას ატარებდა პარლამენტის ზედა პალატის 
ეროვნულ არჩევნებში პარტიის კანდიდატებისთვის.  

შინზო აბეს ფიგურა აზრთა სხვადასხვაობით სარგებლობდა, იგი მხარს უჭერდა 
უფრო ძლიერ სამხედრო ძალას და სურდა იაპონიის პაციფისტური კონსტიტუციის 
გადახედვა, მაგრამ ხელისუფლებაში ყოფნისას ვერ მოიპოვა საკმარისი 
პოლიტიკური მხარდაჭერა. აბე თვლიდა, რომ იაპონიას არ უნდა განეგრძო 
ბოდიშის მოხდა წარსულში აზიის სხვა სახელმწიფოების კოლონიზაციის გამო. 
იგი ხაზს უსვამდა აშშ-თან მჭიდრო კავშირების ქონის მნიშვნელობას და 
პრეზიდენტ დონალდ ტრამპთან განავითარა მეგობრობა. აბემ გააძლიერა 
ეროვნული თავდაცვა ახალი იარაღით, ახალი წყალხმელეთა ძალებითა და 
კანონით, რომელიც საშუალებას აძლევს იაპონიის ძალებს, უფრო მჭიდროდ 
ითანამშრომლონ აშშ-თან იაპონიის საზღვრებს გარეთ. 2020 წელს პრემიერ-
მინისტრის თანამდებობიდან გადადგომის შემდეგ, შინზო აბემ თქვა, რომ 
იაპონიამ უნდა განიხილოს ბირთვული იარაღის გაზიარების შესაძლებლობა, 
როგორც ამას ნატო ახორციელებს.  

ნარას სამედიცინო უნივერსიტეტის საავადმყოფოს სასწრაფო დახმარების 
ხელმძღვანელის თქმით, აბეს თავდასხმის შედეგად დაუზიანდა გული და 
ძირითადი არტერია, რამაც გამოიწვია სისხლის დაკარგვა. მას თავდასხმის 
ადგილზევე გაუჩერდა გული და ფილტვები და საავადმყოფოში 
ტრანსპორტირების დროს დაკარგა სასიცოცხლო ნიშნები. შინზო აბე 
გარდაცვლილად ადგილობრივი დროით 17:03 საათზე გამოაცხადეს. ექიმებმა 
სისხლის გადასხმა უშედეგოდ სცადეს მას შემდეგ, რაც ვერ შეძლეს სისხლდენის 
შეჩერება.  

შინზო აბეს მკვლელობაში ეჭვმიტანილია 41 წლის ტეცუია იამაგამი, რომელიც 
ცხოვრობდა ნარაში. გამომძიებლების მიხედვით, იამაგამმა თქვა, რომ მას წყენა 
ჰქონდა იმ ჯგუფის მიმართ, რომელთანაც თვლიდა, რომ ბ-ნი აბე იყო 
დაკავშირებული, თუმცაღა არ ჰქონია ყოფილი პრემიერისადმი პოლიტიკური 
წყენა. ასევე, ეჭვმიტანილმა აღიარა, რომ გახსნა ცეცხლი და თავდასხმის 
ადგილამდე მისასვლელად გამოიყენა ავტობუსი. იამაგამის სტუდიის ტიპის 
ბინაში, რვა სართულიან კორპუსში, პოლიციამ აღმოაჩინა რამდენიმე სხვა 
თვითნაკეთი იარაღი. სროლის ადგილიდან მათ ამოიღეს ლენტით დამაგრებული 
ლითონის მილებისგან დამზადებული თოფის ტიპის იარაღი, ასევე 
ასაფეთქებელი მოწყობილობა. იარაღის ფლობა იაპონიაში კანონით მკაცრად 
რეგულირდება. ამიტომ თავდამსხმელმა თვითნაკეთი იარაღი გამოიყენა. 
პოლიციამ განაცხადა, რომ იამაგამს არ აქვს ფიქსირებული პროფესიული 
საქმიანობა. თავდაცვის სამინისტროს თქმით, ამავე სახელის მქონე პირი 2002 
წლიდან 2005 წლამდე მსახურობდა საზღვაო ფლოტში, საზღვაო თავდაცვის 
ძალებში.  

მიუხედავად შინზო აბეს მკვლელობისა, კვირას დანიშნული ეროვნული 
არჩევნებისთვის კამპანია შაბათს განახლდება. პრემიერ-მინისტრ ფუმიო 
კიშიდას მმართველი კოალიცია, სავარაუდოდ, შეინარჩუნებს უმრავლესობას 
პარლამენტის ზედა პალატაში. ბ-ნი კიშიდას მიხედვით, კამპანიის განახლება 
ცხადყოფს, რომ იაპონიის თავისუფლებები ძალადობით ვერ შეირყევა. 
„თავისუფალი და სამართლიანი არჩევნები, რომელიც დემოკრატიის 
საფუძველია, აბსოლუტურად დაცული უნდა იყოს“. პრემიერმა გასცა ბრძანება 
შაბათს საარჩევნო კამპანიის მონაწილე კანდიდატებისთვის უსაფრთხოების 
გაძლიერების შესახებ. აღსანიშნავია, რომ არჩევნები, რომელშიც ინფლაცია 
უმთავრესი საკითხია, როგორც ჩანს, იაპონიის მთავრობას სამხედრო ბიუჯეტის 
მკვეთრი გაზრდის მანდატსაც მისცემს. ბატონმა კიშიდამ თქვა, რომ რუსეთის 
შეჭრა უკრაინაში ცხადყოფს სამხედრო ხარჯების არსებითად გაზრდის 
საჭიროებას: „დღევანდელი უკრაინა შეიძლება ხვალინდელი აღმოსავლეთ აზია 
იყოს“. მმართველი ლიბერალ-დემოკრატიული პარტიის საბჭომ ახლახან 
შესთავაზა პარლამენტს თავდაცვის ბიუჯეტის გაზრდა მშპ-ს 1%-იდან, 
დაახლოებით, 2%-მდე ხუთი წლის განმავლობაში. 


